
Темасы: Тәртип бусагадан башлана

Максат: -   тәртипле булу сыйфатлары тәрбияләү;

· тәртипсезлекнең күңелсез хәлләр, хәтта фаҗига  

     тудыруга сәбәп булуын ачыклау;

· тәртипле булу өчен төп таләпләр планын төзү;
                                    Дәрес  барышы:

1.Уңай психологик халәт тудыру

“Әдәплелек әлифбасы” язмаларын укуны дәвам итәбез. Бүген алар башкачарак яңгырый. Димәк, без бүген әдәплелекнең тагын бер мөһим ягын яктыртачакбыз.

2. Узган дәресне искә төшереп китик. Шәфкатьлелек нинди төшенчә? Кешелеклелек сыйфатларын саныйбыз (игелек-лелек, мәрхәмәтлелек, кешелеклелек һ.б)

Мөнәҗәт безгә нинди фатиха бирде? (Намус, сабырлык, күңел, әдәп)

3. Бүген  кешеләрнең тагын бер асыл сыйфаты турында сөйләшербез. Ул аның тәртибе. Аңа кадәр тәртип сүзен төрле яклап яктыртыйк әле

Кеше, өйдәге, илдәге, кабул итү, җәмгыятьтәге һ.б

Чыннан да, тәртипне күп яктан яктартып була икән.  Менә хәзер әлеге рәсем кояшка охшап калды. 

4. Ә иң мөһиме: кеше сыйфаты. Кешеләрдәге сыйфат 2 төрле була: уңай сыйфат- димәк, тәртипле

     тискәре сыйфат- тәртипсез.

Ничек уйлыйсыз, тәртипле кеше дип нинди кешене атыйбыз?

_______________

Безнең сыйныфтагы тәртипле укучыларны атагыз.

_______________

  Алар кайсы яклары белән аерылып тора?
_______________

Рәхмәт, балалар.

Ә тәртипсез кеше нинди була, сезнеңчә?

Әйдәгез, “Сак-Сок”бәетен искә төшерик.

Афәрин!

5. Бирем.

-Барлык акыллы кешеләрне дә тәртипле дип атап буламы?

(Яки барлык тәртипле кешеләр дә акыллымы?) 

-Ни өчен җанлы әйберләр дә, җансыз әйберләр дә билгеле бер тәртип буенча яшәргә тиеш?

- Бусага сүзен ничек аңлыйсыз?

Биремнәргә җаваплар табабыз

6. Нәтиҗә ясыйбыз. Димәк, балалар, иң беренче тәртип кайдан башланырга тиеш?

 Хәзер күрсәтеләсе күренешләргә игътибар итегез.

Әби белән онык

Әби белән кыз

Бабай белән малай

Нәтиҗә ясыйбыз________________________________________

(Акыллы, тәртипле кеше, үзен башкаларга бары яхшы яктан күрсәтү өчен,өйдә үк әзерлек алып бара. Укучы икән- ул дәрескә куелган таләпләрне- өй эшләрне үти, кичтән үк өс, аяк киемнәрен әзерләп куя; йорт бусагасын атлап чыкканчы ук, барын да башыннан кичерергә тиеш: газ, су краннары ябылганмы, ут сүндерелгәнме, электрда әйбер калмаганмы?
Йорт бусагасын атлап чыккач, аның өчен яңа тормыш, урам, юл кагыйдәләре, үз таләпләре бар. Алрны үтәсәң генә, син үзеңнетәртипле итеп күрсәтәсең)

- Әгәр тәртип бусагадан башланмаса,______________________

7. Йомгаклау. 

Тәртипле кеше нинди таләпләргә җавап бирергә тиеш һәм моңа нинди юллар белән ирешергә? Үз- үзеңне тәрбияләү планын төзегез.

Көтелгән план үрнәге:

1. Үзеңнең җитешсезлекләреңә тәнкыйть күзлегеннән карарга;

2. Өлкәннәрнең киңәшенә һәрвакыт колак салырга;

3. Гаилә, коллектив, җәмгыять куйган таләпләрне катгый үтәргә;

4. тәртипсезлекләр килеп чыкканда, аларның сәбәбен тикшерергә һәм тиешле нәтиҗә ясарга;

5. Тәртипле кешеләрдән үрнәк алып яшәргә.

8. Өйгә эш бирү.

         1.“Осында ни күрсә, очканда шуны эшләр” әйтемен гаиләгез белән тикшерегез.
         2. Әти- әниегез, якыннарыгыз сезгә кайсы яклары белән ошый?  Шул хакта язма эш әзерләгез.

Тәртип








